
					এই পৃষ্ঠাটোৰ বৈধকৰণ হৈছে

অসমীয়া সাহিত্যৰ চানেকি।





পাঞ্চালৰ আক্ষেপ শুনিয়া যুযুধান।

ভীমভুজ মধ্যে কোপ কৰি বৰটান॥

ফোফাই ফুৰে পাক যেন কুমাৰৰ চাক।

বৃকোদৰে বুজান্ত মাধৱে দেন্ত হাক॥



অনন্তৰে সহদেৱ মাদ্ৰীৰ তনয়।

সাত্যকীক বাক্য চয় বুলিলা বিনয়॥

শুনা শিনি সিংহ যুযুধান বীৰবৰ।

পাঞ্চাল পাণ্ডব বৃঞ্চিই তিনি বংশৰ॥



এক দেব এক ধৰ্ম্ম সবে এক প্ৰাণ।

কৃষ্ণ আজ্ঞা বিনে কাৰো কৰ্ম্ম নাহি আন॥

আজি আপোনাৰ মধ্যে কন্দল কিসৰ।

এতেকে এৰায় ক্ৰোধ বচনে কৃষ্ণৰ॥



ধৰ্ম্মৰাজে আসি পাছে শান্ত কৰিলন্ত।

ক্ৰোধ এৰি সাত্যকী ৰথত চৰিলন্ত॥

ক্ষেণেকে গুচয় ক্ৰোধ সাধু সকলৰ।

কদাচিতো কপট নুগুচে দুৰ্জ্জনৰ॥



হেন জানি অসাধুৰ সঙ্গ পৰিহৰি।

শুনা কৃষ্ণ কথা সাধু সঙ্গ অনুসৰি॥

দামোদৰ দাসে কহে এৰি আন কাম।

সমস্তে সমাজে ডাকি বোলা ৰাম ৰাম॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

